Vakabon-la

Yékri !

Antan-lasa dyab té ja grandi men lavi pòtékò vin fasil kon alè. Pa té tini loto kon alè. Toutmoun pa té tini menm on boukyèt
 pou té pé déplasé.

Adan on ti konmin kon Goubè
 té tini on jenn vakabon
 ki té ka konprann i té pé kouri tout jenn ti fanm ki té tini san pon bab jan rivé-y. Sé konsa monkonpè, apré travay a-y té ka pran chimen monté Palmis dèpi Blanchèt
, ay prévwa. I té ka pati touléjou granjou é té ka déviré touléswa gwo lannuit aka manman-y. […]

Pou té désann mòn jis Blanchèt an plen lannuit, fout fò-w té vayan davwa ou pa té menm ka vrè  la ou té ka pozé pyé a-w, ou té ka tann tout kalité dézòd adan bwa-la. Ou té pé kontré tout kalité zannimo natirèl é … pa natirèl.
Manman-y té ka vèti-y. Men monkonpè pa té pé lésé on jou pasé san ay vrè bougrès a-y. A pon manman i pa kouté pawòl anparabòl
 fanmi é zanmi a-y té ka voyé ba-y.
On jouswa, apré monkonpè té byen distrè kò a-y épi bougrès a-y, i pran chimen désann Blanchèt. 

Lannuit-la pa té two séré. Té tini asé zétwal pou té lésé-y vrè chimen san pran chaltouné
. On ti siren
 té ja tonbé é lè misyé rivé owa Pondébrav, i arèsté blip ! 

Dapré-y, i té sòti vrè on biten si pon-la. I lonviyé
 tibwen plis, ou pa té ké jen di a pa té on sèwkèy ki té plasé an plen mitan pon-la. Kyè a misyé komansé bat on dwòl jan.

I té konmansé sonjé tousa moun té ka di asi moun mò, asi mofwazé. Latranblad komansé pran-y menm. I ranmasé kouraj a-y é i vansé asi pon-la […]

I lonviyé, lonviyé jiskatan i rann-li kont a pa té on sèwkèy men on gran fèy a pòyò ki té anlè pon-la. Monkonpè janbé pon-la é i mété-y ka chanté tout fòs a-y davwa on vyékò té èspliké-y lè ou pè lannuit sèl jan pou-w touvé doubout a-w sé chanté é lapéwozité ké chapé. Misyé pòtékò fin janbé pon-la, i vrè on bataklan
 a chyen nwè kon chabon travèsé chimen-la douvan-y. Monkonpè mété-y ka chanté pli fò ankò. Men kou-lasa i komansé maché pli vit ankò. 

Adan tèt a-y, pawòl té ka alévini a tout balan.

Pawòl anparabòl a manman-y asi sa ki ka rivé vakabon ki ka kouri twòp zwazèl
. 

Pawòl anparabòl a dòt moun ki té vlé fè-y kwè moun ka mofwazé an chyen é […] k’ay réglé kont a dòt moun yo té annafè épi yo. I pa té jan ka kwè sa, men oswa-la, ès davwa i té palé épi bougrès-la dè dòt tiboug ki té ka fè lantou a-y, ès davwa tonton a  bougrès-la té mandé-y si lè i  déviré an plen lannuit konsa i pa ka jen pè é si i tini on fèwman
 pou défann-li ; antouléka tout sé biten-lasa té ka chouboulé lèspri a-y toubònman. […]

� Âne


� Gourbeyre


� Vagabond, qui aime trainailler 


� Section de Gourbeyre


� Propos à double sens


� Flambeau, torche


� Rosée, humidité du soir, serin


� Epier, lorgner, surveiller


� Enorme, imposant


� dèmwazèl


� Arme blanche

